
Experimental investigation of ruthenium-indenylidene precatalyst for 1-octene metathesis. 
Olefin metathesis entails the formation of new alkenes (olefins) by the breaking and reforming 
of C-C double bonds. Many metathesis catalysts have been developed of which the ruthenium-
indenylidene Grubbs type precatalyst is one. It showed an improvement on activity, stability 
and lifetime. The focus of this study is the optimisation of this precatalyst.

Metatese is ’n waardevolle metode vir die produksie van nuwe alkene, en daar is die afgelope 50 
jaar baie katalitiese stelsels vir alkeenmetatese  ontwikkel (Krehl et al. 2010). Die ideale metatese-
prekatalisator is ’n katalisator met ’n hoë metatese-aktiwiteit, hoë selektiwiteit, verbeterde 
termiese stabiliteit, goeie hanteringseienskappe (hoë toleransie teenoor vog en lug) en is tolerant 
teenoor ’n wye verskeidenheid funksionele groepe (Dragutan, Dragutan & Verpoort 2005). 
Ru-gebaseerde prekatalisatore van die Grubbs-tipe voldoen aan die vereistes, veral vanweë 
hul hoë verdraagsaamheid teenoor funksionele groepe, vog en lug (Grubbs 2003 [ed.]; Boeda, 
Clavier & Nolan 2008). Verskeie sintetiese strategieë is die afgelope dekades ontwikkel vir die 
verkryging van sodanige 16-elektron Ru-karbeen-komplekse wat insluit vinilideen, allenilideen 
en vinielmetilideen-komplekse.

Grubbs en medewerkers het chemici (Schrodi & Pederson 2007) voorsien van aktiewe metatese-
prekatalisatore wat stabiel is in lug en verdraagsaam is teenoor ’n verskeidenheid funksionele 
groepe. Die eerste generasie-prekatalisator (Grubbs 2003 [ed.]) is hoogs selektief tydens die 
metatese van terminale alkene, maar het ’n beperkte leeftyd by verhoogde temperature. Deur 
een van die PCy3 groepe met ’n N-heterosikliese karabeen-(NHC) ligand (Grubbs 2003 [ed.]) 
te vervang, het die aktiwiteit, leeftyd en verdraagsaamheid teenoor ’n wye verskeidenheid 
funksionele groepe verbeter, maar die katalisator het nog steeds ’n beperkte leeftyd en ’n lae 
selektiwiteit by verhoogde temperature.

Die ontwikkeling van indenilideenafgeleides (Ind) van die Grubbs-prekatalisator lei tot 
verbeterde aktiwiteit, termiese stabiliteit en uiteindelike leeftyd (Opstal & Verpoort 2003; Boeda 
et al. 2008; Clavier et al. 2009). In die studie is daarop gefokus om die rutenium-indenilideen- 
prekatalisator te optimiseer vir 1-okteenmetatese. Daar  is waargeneem dat temperatuur ’n groot 
invloed het op die metatese-reaksie. Die reaksie is ook onder eteen gedoen, omdat dit een van die 
hoofprodukte is wat vorm en daar waargeneem is dat dit die reaksie in sekere gevalle onderdruk.

